
IS-SINFONIJA TAL-VERITA U L-IMHABBA

Meta l-imhabba u l-verita jindaqqu flimkien, jaghmlu sinfonija 1-gmiel taghha; jekk jindagqu
separatament, hemm ir-riskju li johrog hoss nieqes mill-armonija li jista’ ma jolqotx il-
widnejn u jgerrex! Wiehed ihobb tassew jekk jghid il-verita; min-naha l-ohra, il-verita
tintlaga’ meta hija kkomunikata bl-imhabba. L-imhabba miftuma mill-verita hija ghamja; il-
verita minghajr imhabba tkun gisha strument tar-ram izarzar.

I[l-hassieb Antonio Rosmini jghid li l-ewwel att ta’ karita li nistghu naghmlu mal-bniedem
huwa meta nwasslulu l-verita. Ma nkunx tassew inhobb jekk ghal xi motiv jew iehor ma
nghidx is-sewwa. Nitqarrqru sew meta nahsbu li biex inhennu jew naghmlu pjacir lil
haddiehor nistghu nigdbulu fis-sens li nghaddulu verita mghawga jew nagblu mieghu meta
jkun fl-izball. Meta nostor is-sewwa bl-ghan li ma noffendix lil haddiehor, fil-fatt inkun qed
noffendih serjament ghax inkun nipprezentalu I-verita meta din tkun xorta ohra.

Imma jekk huwa dmir taghna li nkunu fidili lejn il-verita, dagshekk iehor ahna fid-dmir li dak
li ghandna nghidu, nghiduh b’hafna mhabba u rispett. Dagskemm huwa importanti li I-verita
tkun imharsa, dagshekk iehor huwa importanti li jkun evidenti li hija l-imhabba li qed issugna
biex nesponu l-verita. Ghax jekk il-verita tehles lil min hu lIsir tal-ingann, irridu nippruvaw
kemm jista’ jkun nevitaw li l-istess komunikazzjoni tal-verita tfieri jew tiftah gerhat godda.

Hekk, nghidu ahna, jista’ jigri meta nitkellmu dwar il-familja. Illum fostna jezistu diversi
ilhna dwar x’ghandna nifhmu meta nghidu familja. Jekk kulhadd huwa fil-liberta li jghid
tieghu, ahna wkoll nistghu nghidu taghna, fis-sens li nipproponu ghar-riflessjoni dik li ahna
konvinti li hija l-verita dwar il-familja: mibnija fuq iz-zwieg bejn ragel u mara, il-familja hija
l-bejta naturali fejn jitnisslu u jitrabbew Il-ulied. Naturalment, filwaqt li dan intennuh
b’konvinzjoni, nghiduh ukoll bil-hlewwa u bl-imhabba. Il-prudenza u I-galbu ma jfissrux
dghufija jew nuqqas ta’ sodezza. Kif jghid il-Malti, bil-kelma t-tajba tohrog il-far mit-togba
— fis-sens li meta l-verita titwassal bl-imhabba, hemm aktar ¢ans li haddiehor li jkollu fehma
differenti jista’ jikkunsidra li jizen dak li tkun ged tghidlu.

L-istess nistghu nghidu dwar il-valur tal-hajja umana. Ma nistaghgibx li fis-soc¢jeta taghna
hawn min peress li ghadu ma gharafx il-verita kollha dwar il-hajja, jasal biex jippermetti li 1-
hajja tingered bhal fil-kaz tal-abort. Hawn ukoll ahna fid-dmir li b’wi¢¢na minn quddiem
niddefendu l-hajja umana sa mill-bidu tat-tnissil taghha u nuru l-kruha ta’ dan id-delitt.
Imma hawn ukoll jehtieg li nghassu fugna nfusna biex dan il-messagg favur il-hajja nwassluh
b’hafna mhabba. Difiza emozzjonali u rrabjata taf tohloq reazzjoni kuntrarja u tkattar il-
kultura tal-mewt.

Ukoll meta nitkellmu dwar Alla, hemm bzonn inwahhdu I-verita mal-imhabba. Huwa minnu
li Alla huwa gust, jistmerr il-hazin u jobghod id-dnub; imma huwa veru wkoll li Alla, ghani
fil-hniena, jibga’ jhobb lill-midneb u b’sabar kbir jistennih jindem mill-hazen li jkun wettaq u
jintelag fi hdanu. Huwa fatt li xi whud jippreferu jharsu lejn Alla bhala dak li lest bil-
mannara f’idu biex jaqgta’ 1-gherq tas-sigra li ma taghmilx frott tajjeb u jixhitha fin-nar (ara
Mt 2:10), flok ma jiftakruh bhala dak li jaghzel li ma jaglax it-tina li ghal snin shah ma kinitx



taghti frott, imma ghazqilha madwarha, taha d-demel u gaghad jistenniha taghti l-frott (ara Lq
13:6). Illum, meta hafna ghandhom gharfien nieqes jew zbaljat dwar Alla, hemm bzonn
nitkellmu aktar dwar it-tjubija, il-hlewwa, il-hniena, il-generozita ta’ Alla kif dehru fil-
persuna ta’ Kristu. Huwa dan ir-ritratt pozittiv ta’ Alla li jaf isahhar lill-bniedem u hekk
jiddisponih biex bil-mod il-mod jinfetah ghall-veritajiet kollha tal-Vangelu.

Imma biex il-komunita Nisranija taghraf twassal il-verita permezz tal-imhabba, ghandna
bzonn inkomplu napprezzaw il-genju tal-mara. Min-natura taghha l-mara hija moghnija
b’dawk il-kwalitajiet propji tal-femminilita taghha bhalma huma I-hlewwa, it-tjubija, iz-
zeghil, is-sabar, il-komprensjoni, il-moghdrija, l-intuwizzjoni u Il-imhabba. Dawn il-
karatteristi¢i jaghmlu lill-mara idonea biex tkun minn ta’ quddiem nett fl-evangelizzazzjoni 1-
gdida. Barra minn hekk, prezenza aktar qawwija u centrali tal-mara fil-Knisja zgur li tghin
biex ilkoll kemm ahna naghmlu taghna dawn l-atteggjamenti femminili u hekk bhala Knisja
nkomplu naghtu sehemna biex tibga’ tidwi s-sinfonija tal-verita u l-imhabba u hekk joktor il-
gmiel madwarna.



